
கூரமா நகரை பரம்பரையாக கூரத்தாழ்வானின் குரும்பமே  அரசாண்டு வந்தனர். இவரது திருமாளிகையில் அன்னதானம் தினமும் உண்டு. இரவு இவர் திருமாளிகை வால் கதவுகள் மூடப்படும் போது வெண்கலக் கிண்கிணி மணிகளின் ஒசை சுமார் 10 கி.மி துரம் வரை காஞ்சிபுரம் வரை கேட்கும்.  காஞ்சீபுரம் வரதராஜ பெருமாள் கோவில் இரவு திருவாராதனம் முடித்து பெரிய வாசல் கதவுகள் மூடப்பட்ட பிறகே கூரத்தாழ்வான் மாளிகை கதவுகள் மூடப்படும். ஒரு நாள் பெருமாள் கதவுகள் மூடத்தாமதமானது. கவனக் குறைவால் கூரத்தாழ்வான் மாளிகைக் காவலர்கள் அதன் கதவுகளை மூடினர். கதவுகளின் மணியோசை வரதராஜ பெருமாள் பெருந்தேவித் தாயார் திருச்செவிகளில் பட்டது. இது நம் கோவில் வாசல் சத்தமோ என்று பகவான் திருக்கச்சி நம்பியிடம் கேட்க, அவர் அல்ல, கூரத்தாழ்வான்  வாசல் கதவுகள் என்றார். 'கூர த்தாழ்வானது செல்வம் நம்மை மயங்கச் செய்தது' என்று புகவான் -சொல்லி ஆச்சரியப்பட்டார். கூரத்தாழ்வானுக்கு இந்தச்  செய்தி எட்டியது. 
பல லோகங்களைச் செல்வ மாகப் பெற்றிருக்கும் பேரருளானன் - செல்வ நாயகன் - தெய்வ நாயகன் சிறியேனது செல்வத்தை மெச்சினான் என்பது கூடாது என்றெண்ணி, செல்வத்தில் விரக்தி ஏற்பட்டவராய்,  தன்னுடைய சகல ஐஸ்வர்யங்கைளும் தானம் செய்துவிட்டு, ஸ்ரீரங்கத்தையும், ஸ்ரீ ராமானுஜரின் திருவடியையும் சென்றடைந்தார். 

